
Eth do ei un procés naturau e universau que totes es persones experimentardn en beth
moment dera sua vida. Non se tracte sonque d’ua reaccion emocionau deuant dera mort
d’un ester estimat, senon d’'un camin compléxe que transforme era identitat, es relacions e
era manera d’enténer eth mon. Aguest trebalh de recerca a coma objectiu principau
estudiar en prigondor eth dol e es sues formes de superacion, partint tant d’un interes
academic coma d’ua motivacion forca personau, pr'‘amor qu’ei inspirat en ua experiéncia
propria de perta. Ath deld dera dimension personau, aguest estudi vo contribuir a trincar eth
silenci e eth tabU que forga viatges entore ara mort ena nosta societat, en tot normalizar es
emocions que se’n deriven.

Era metodologia utilizada se dividis en dues parts: ua part teorica e ua part practica. Ena
part teorica s’analise eth concepte de do, era sua evolucion ath long dera istoria e es
diferenti tipes de pértes. Se met especiau atencion en impacte dera mort d’un progenitor,
pr'‘amor que represente ua des experiéncies mes doloroses ena vida d’ua persona.
S’estudien es diferéncies en afrontament deth do segons era edat, eth genre e eth tipe de
suport recebut, en tot demostrar que non totes es persones lo viuen dera madeisha manera.
Tanben s’examinen es principaus modéls teorics que fondamenten era comprenencga actuau
deth do, coma eth model des cinc etapes d’Elisabeth Klbler-Ross, es pretzhets deth do de
Williom Worden e eth model deth procés duau de Margaret Stroebe e Henk Schut. Aguestes
perspectives permeten compréner qu’eth do non ei un camin récte, senon un proces dinamic,
damb oscillacions entre eth dolor e era adaptacion ara naua realitat.

Era part practica complete e enriquis era basa teorica. S‘an realizat entrevistes a
professionaus coma, ua psicologa pediatra e ua psicopedagoga, atau com a persones qu’an
patit ua perta significativa. Aguesti testimonis an permetut conéisher de pruméra man es
emocions, dificultats e estrategies d’afrontament mes comunes. Ath deld, s’a elaborat ua
enquesta que compde damb meés de 270 participants, hét que permet arremassar donades
quantitatives sus coma era societat percep e viu eth do. Es resultats mostren qu’encara ei
considerat un téma tabu e que forca persones an dificultats entd expressar liurament eth
son dolor.

Tanben s’a desvolopat un talhér emocionau dirigit as alumnes de 6au de primaria, damb era
fin de normalizar es emocions e proporcionar airines entd identificar e expressar aquero que



senten. Finaument e degut ara mancanga, s'a elaborat ua prepausa un protocol d’actuacion
de do entar Institut d'Aran, enta orientar tant ar alumnat coma ath professorat sus coma
actuar deuant d’ua situacion de perta.

En conjunt, aguest trebalh vo proporcionar esturments psicologics, sociaus e educatius enta
abordar eth do d’'ua manera més conscienta e salutosa. A traués dera analisi d’estrategies
d’afrontament e recorsi terapeutics, se cerque identificar mecanismes eficaci que faciliten
era acceptacion dera pérta, permetent integrar-la ena propria vida sense demorar atrapadi
en patiment. Eth messatge finau ei clar: parlar deth do, compartir-lo e validar totes es
emocions ei essenciau entd transformar eth dolor en aprenedissatge e creishement

personau.

